
Til efnahags- og skattanefndar 

Frá Samtökum fjárfesta

Á Jónsmessu 2009.

Umsögn um Frumvarp til laga um ráðstafanir í ríkisfjármálum, 

þingmál nr. 118, þingskjal nr. 155.

Samtök fjárfesta eru hagsmunasamtök almennra hlutabréfa- og sparifjáreigenda, 
sem starfa án tillits til stjómmálaskoðana eða fjárfestingar og sparifjáreignar félaga 
sinna, aldurs þeirra eða búsetu.
Tilgangur Samtakanna er:

•  Að gæta hagsmuna félagsmanna gagnvart stjómvöldum, stjómmálamönn- 
um, útgefendum hlutabréfa og annarra verðbréfa, fjölmiðlum og öðrum 
þeim, sem áhrif geta haft á hag þeirra, er fjárfesta í hlutabréfum, 
verðbréfum og öðrum sparnaðarleiðum.

•  Að efla áhuga og þekkingu almennings á mikilvœgi frjáls spamaðar og á 
leiðum til ávöxtunar sparifjár m.a. með fjárfestingum í hlutabréfum og 
öðrum verðbréfum.

• Að vinna gegn því, að neikvœð ávöxtun sparifjár verði andlag beinnar eða 
óbeinnar skattlagningar.

Athygli skal vakin á því að í lögum um tekjuskatt er fjallað um fjármagnstekjuskatt 
en í raun er átt við fjáreignatekjuskatt þar sem tekjur af fjáreignum eru skattlagðar.

Samtök fjárfesta vilja minna á að spariij áreigendur hafa fært gífurlegar fómir við 
hrun banka á liðnu hausti. Nægir þar að nefiia glötun á hlutafé í fjármálastofiium, 
glötun eigna í verðbréfasjóðum og um 20% tap á eignum lífeyrissjóða, sem verður 
aldrei bætt.

Samtök fjárfesta telja ekki rétt að fjalla um önnur atriði en þau er varða 
skattlagningu fjáreigna. Þar er vísað til ákvæðis til bráðabirgða merkt III., þ.e. að 
fjáreignatekjuskattur hækki úr 10% í 15% af fjáreignatekjum af fjáreignatekjum 
umfram kr. 125.000 hjá einstaklingum. Hér er ekki um að ræða sakleysislega 5% 
hækkun, heldur 50% hækkun.



Þetta ákvæði á eingöngu við um skattlagningu á vaxtatekur þar sem um tekur af 
arði og söluhagnaði er ekki um að ræða um þessar mundir.

Samtök fjárfesta telja að þessu hækkun á fjáreignatekjuskatti byggist á verulegum 
misskilningi, þar sem í umræðu er fjallað um 10% skattlagningu af fjáreignatekjum 
í samanburði við 35% tekjuskatt af launatekjum. Það er alls ekki réttur 
samanburður þar sem vextir eru að hluta til verðleiðrétting vegna verðrýmunar af 
völdum verðbólgu og sá hluti vaxta er alls ekki tekjur. Verðbætur eru þannig ekki 
tekjur en þó skattlagðar um 10%. Þá er og vert að minna á að stór hluti 
bankainnistæðna ber ekki vexti sem halda í við verðbólgu og því um neikvæða 
raunvexti að ræða, en samt sem áður eru vextir andlag til skattlagningar.

Allar verðbættur eru skattlagðar eins og um tekjur er ræða, en verðbætur eru alls 
ekki tekjur. Þannig er 10% skattlagning 10% verðbóta og 5% raunvaxta sem næst 
30% skattlagning á raunvöxtum af fjáreignum.

Samtök fjárfesta telja að samþykkt þessarar hækkunar á skattlagningu á 
fjáreignatekjur sé yfirlýsing um að peningalegur spamaður sé of mikill nú um 
stundir. Svo er alls ekki eins og alþingismönnum er vel ljóst.

Samtök fjárfesta telja að hið háa Alþingi eigi miklu fremur að efla og auka 
peningalegan spamað til að auka skatttekjur af hærri tekjustofiii heldur en að refsa 
þeim sem enga sök hruni bankakerfisins á liðum haustdögum.

Samtök fjárfesta mælast því eindregið til að ekki verði gripið til þess óhæfuverks, 
sem aukin skattlagning á fjáreignatekjur er.

Með vinsemd og virðingu,

Vilhjálmur Bjamason 

Framkvæmdastjóri Samtaka fjárfesta


